
NISFU SYABAAN 

23 FEBRUARI 2024/13 SYAABAN 1445H 

 

تَ غحفّرهُُ. وَنَ عُوذُ بِّلّله مّنح شُرُورّ أنَ حفُسّنَا وَمّنح سَيهّئَاتّ أَ  تَعّينُهُ وَنَسح دُ لِلهّ نََمَدُهُ وَنَسح مح مَالنَّا. اَلْحَ عح

لّلح فَلَا هَادّيَ لَهُ. مَن يَ هح  دّهّ اللهُ فَلَا مُضّلَّ لَهُ وَمَن يُضح  

دًا عَبحدُهُ وَرَسُولهُُ  هَدُ أَنَّ سَيهّدَنََ مَُُمَّ دَهُ لَا شَريّكَ لَهُ، وَأَشح هَدُ أَنح لآ الَّهَ إّلاَّ اللهُ وَحح .وَأَشح  

دٍ وَعَلَى آلّ  َعّيَن.الَلههُمَّ صَلهّ وَسَلهّمح عَلَى سَيهّدّنََ مَُُمَّ حَابّهّ أَجْح هّ وَأَصح  

دُ،  ا بَ عح  أمََّ

وَى اّلله، فَ قَدح فاَزَ الحمُت َّقُونَ. يَ بتَّ قح  فَ يَا عّبَادَ الله، إّت َّقُوحا اَلله وَأوُصّيكُمح وَإّيََّّ
 

Marilah kita bersama-sama bertakwa kepada Allah Subhanahu wa Taala 

dengan sebenar-benar takwa, iaitu dengan melaksanakan segala perintah dan seruan-

Nya serta meninggalkan segala larangan-Nya kerana dengan takwa sahajalah kita 

akan mendapat reda Allah Subhanahu wa Taala di dunia dan akhirat. 

 

Sidang Jumaat yang dirahmati Allah Subhanahu wa-Taala 

  

 Malam esok, hari Sabtu malam Ahad adalah malam Nisfu Syabaan. 

Marilah kita beramai-ramai ke masjid untuk menghidupkan malam tersebut dengan 

memperbanyakkan amal ibadat kepada Allah Subhanahu wa Taala. Firman Allah 

Subhanahu wa Ta'ala dalam surah al-Ahzab ayat 41, 

 

يْماُأَعُوذُُ ُالرَجا اللهاُمانَُالشَّيطاَنا  :ُبِا

هَا  يُّ
َ
َٰٓأ ِينَ ٱ يَ ْ ٱءَامَنُواْ  لَّذ َ ٱ ذۡكُرُوا صِيلً   ٤١ذكِۡرٗا كَثيِٗرا للّذ

َ
 ٤٢وسََب حُِوهُ بكُۡرَةٗ وَأ

Yang bermaksud: “Wahai orang yang beriman, (untuk bersyukur kepada Allah) 

ingatlah serta sebutlah nama Allah dengan ingatan serta sebutan yang sebanyak-

banyaknya dan bertasbihlah kepadaNya pada setiap pagi dan petang”. 

 

Malam Nisfu Syabaan banyak kelebihannya sebagaimana sabda Nabi 

Sallallahu Alaihi wa Sallam dalam hadis riwayat Ibnu Hibban: 

ُلامُشْراكٍُأوَُُْ ُخَلْقاهُإالََّّ يْعا ُمانُْشَعْبَانَُفَ يَ غْفارُُلِاَما لَةاُالن اصْفا ُْليَ ْ يَطَّلاعُُاللهُُُإالََُخَُلْقاهاُفِا

نٍُ  مُشَاحا
Yang bermaksud: “Allah Subhanahu wa Ta'ala melihat makhluk-Nya pada 

malam nisfu Sya’ban kemudian mengampunkan semua makhluk-Nya kecuali orang 

yang syirik dan juga orang yang bermusuhan”. 

 

Para ulama mujtahid amat mengambil berat dengan malam Nisfu Syabaan. 

Imam al-Syafi’i berkata tentang kelebihan  malam Nisfu Syabaan: 

“Telah sampai kepada kami bahwa doa akan dimakbulkan pada lima malam, iaitu 

malam Jum’at, malam hari raya Idul Adha, malam hari raya Idul Fitri, awal malam 

di bulan Rejab dan malam Nisfu Sya’ban.” 

 

Syeikh al-Islam IbnTaimiyah, turut juga menggalakkan atau menghidupkan  

malam Nisfu Sya’ban dengan memperbanyakkan ibadah dengan katanya, 

“Apabila seseorang yang memperbanyakkan ibadah dengan menunaikan solat-solat 

sunat pada malam Nisfu Sya’ban, bersendirian atau berjemaah sebagaimana amalan  

kaum salaf, maka amalan itu adalah baik.” 

 

Ibn Rajab al-Hanbali pula berkata:  

“Malam Nisfu Sya’ban, para Tabi’in dari penduduk Syam mengagungkannya dan 

bersungguh-sungguh menunaikan ibadah pada malam tersebut. Mereka mendirikan 

solat-solat sunat di dalam Masjid pada malam Nisfu Sya’ban.” 

 

Sidang Jumaat yang dirahmati Allah Subhanahu wa Ta'ala, 

 

Oleh itu, marilah kita bersama-sama merebut peluang untuk menghidupkan 

malam Nisfu Syabaan supaya kita memperolehi kelebihan dan pahala yang banyak. 

Lakukan apa sahaja amalan kebaikan yang kita mampu seperti memperbanyakkan 

doa, memohon keampunan kepada Allah Subhanahu wa-Ta’ala, memperbanyakkan 

zikir, membaca al-Quran dan menambahkan solat-solat sunat lebih daripada malam-

malam lain.  

Marilah kita bersama-sama datang solat maghrib berjemaah di masjid dan 

bersama-sama ahli jemaah untuk membaca surah Yasin tiga kali kerana ia termasuk 

dalam amalan menghidupkan malam Nisfu Syabaan sebagaimana amalan yang 

dilakukan di tempat kita dan kebanyakan negara Islam yang lain. Pihak masjid 

hendaklah menganjurkan amalan ini kepada ahli jemaah sebagai usaha 

menghidupkan malam Nisfu Syabaan.  

 Malam Nisfu Syabaan termasuk malam-malam yang dimakbulkan doa bagi 

sesiapa yang berdoa. Manakala orang yang bertaubat dan memohon keampunan akan 

diampun oleh Allah Subhanahu wa Ta'ala segala dosanya kecuali dosa syirik dan 

orang yang bermusuhan. Tinggalkan seketika kepentingan dunia dan keseronokan 

hidup kita dengan menghidupkan malam yang penuh keberkatan ini. Jika diabaikan 

dibimbangi kita termasuk dalam golongan yang rugi di dunia dan akhirat. 

Sidang Jumaat yang dirahmati Allah Subhanahu wa Ta'ala, 

Ingatlah kelebihan utama malam Nisfu Syabaan ialah Allah akan mengampun 

semua dosa kecuali syirik dan orang yang bermusuhan. Ini merupakan satu 

peringatan kepada kita semua agar menjauhkan perbuatan yang mendedahkan 

kepada syirik dan permusuhan. Orang yang bermusuhan tidak akan mendapat 

keampunan daripada Allah Subhanahu wa Ta'ala. Nabi Sallallahu Alaihi wa Sallam 

bersabda dalam hadis riwayat Imam Muslim, 

Yang bermaksud: “Sesungguhnya dibuka pintu-pintu syurga pada hari Isnin 

dan Khamis maka diampunkan setiap hamba yang tidak syirik kepada Allah 

Subhanahu wa Ta'ala dengan sesuatu kecuali bagi orang yang antara dia dan 

saudaranya saling bermusuhan. Lalu dikatakan: Tangguhkanlah dua orang ini 

sehingga mereka berdamai, tangguhkanlah dua orang ini sehingga mereka 

berdamai, tangguhkanlah dua orang ini sehingga mereka berdamai”.  

Jauhilah semua sifat, perbuatan dan kata-kata yang membawa kepada 

permusuhan kerana sifat keji ini adalah dosa yang menghalang kita semua mendapat 

keampuanan Allah Subhanahu wa Ta'ala. Jangan biarkan diri kita terperangkap 

dalam jerat permusuhan dan kebencian dalam keluarga, kejiranan dan masyarakat 

kerana sebab-sebab harta, pangkat dan kuasa politik. Jadikan kedatangan Nisfu 

Syabaan sebagai peluang untuk kita menambahkan pahala dan memupuk kasih 

sayang sesama umat Islam. Nabi Sallallahu Alaihi wa Sallam bersabda dalam hadis 

riwayat Imam al-Bukhari:  

تَدَابَ رُواُوكَُونوُاُعابَادَُاللهاُإاُ تَََاسَدُواُوَلََُّ تَ بَاغَضُواُوَلََُّ  خْوَانًُلََُّ

Yang bermaksud:  “Janganlah saling memarahi, saling mendengki, saling 

membelakangi. Jadilah kalian hamba-hamba Allah Subhanahu wa Ta'ala yang 

bersaudara”. 

يْما  اللها مانَ الشَّيطاَنا الرَجا  أَعُوذُ بِا

وحًاُعَسَىُٰربَُّكُمُْأَنُيُكَفا رَُعَنكُمُُْتَ وْبةًَُنَّصُُيََُأيَ ُّهَاُالَّذاينَُآمَنُواُتوُبوُاُإالََُاللَّ هاُ

لَكُمُْجَنَّاتٍُتََْرايُمانُتََْتاهَاُالَْْنْْاَرُُ  سَيا ئَاتاكُمُْوَيدُْخا

Yang bermaksud: “ Wahai orang yang beriman! Bertaubatlah kamu kepada 

Allah dengan “Taubat Nasuha”, mudah-mudahan Tuhan kamu akan menghapuskan 

kesalahan-kesalahan kamu dan memasukkan kamu ke dalam Syurga yang mengalir 

di bawahnya beberapa sungai,” 

 

الْْكَىيباَ وَالذىِّكْرىا ا الآيََّتى نَا مى فىيهىا اَا بِى كُمْا وَإىيَّا ا وَنَ فَعَنِى ،ا يمى الْعَظى ا القُرْءَانى ا فِى وَلَكُمْا ا لِى اللهاُ ،ارَكَا مى

مىا يماَوَتَ قَبالَا الْعَظى اَللها رُا هَذَااوَأَسْتَ غْفى ا قَ وْلِى ا أَقُولُا الْعَلىيمُ.ا يعُا مى السا هُوَا إىناهُا تىلَاوَتَهُ،ا نْكُما وَمى ا نِىِّ اا  لِى

هُوَاا إىناهُا رُوهُا فاَسْتَ غْفى ،ا نَاتى وَالمؤُْمى نىيَنا وَالْمُؤْمى ،ا وَالْمُسْلىمَاتى يَنا الْمُسْلىمى ا وَلىسَائىرى الْغَفُورُااوَلَكُمْ،ا

يمالراا حى  


